
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
19 հունիսի 2015 թվականի №181Ա
քաղ. Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2015 ԹՎԱԿԱՆԻ ԱՊՐԻԼԻ 8-Ի №63Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 

Հաշվի առնելով, որ`


ա) Հայաստանի Հանրապետության հանրային ծառայությունները կարգավորող հանձնաժողովի 2015 թվականի ապրիլի 8-ի №63Ա որոշմամբ (այսուհետ`Որոշում) «ՍԱՖ ԼԱՅՆ ՏՐԱՆՍ» սահմանափակ պատասխանատվությամբ ընկերությանը (այսուհետ` Ընկերություն) տրամադրվել է ռադիոհաճախականության օգտագործման №1116 թույլտվությունը և «Էլեկտրոնային հաղորդակցության մասին» Հայաստանի Հանրապետության օրենքի 17.1-րդ հոդվածի 2-րդ մասի և Որոշման 3-րդ կետի համաձայն` Որոշումն ուժի մեջ մտնելու պահից 10 աշխատանքային օրվա ընթացքում Ընկերությունը պարտավոր էր վճարել ռադիոհաճախականության օգտագործման թույլտվության տրամադրման համար սահմանված վճարի 99 տոկոսը, որը մինչ օրս չի կատարել,
բ) 2015 թվականի մայիսի 18-ին Հայաստանի Հանրապետության հանրային ծառայությունները կարգավորող հանձնաժողովը Ընկերության նկատմամբ հարուցել է վարչական վարույթ` «Էլեկտրոնային հաղորդակցության մասին» Հայաստանի Հանրապետության օրենքի 17.1 հոդվածի 2-րդ մասի խախտման փաստի ուսումնա​սիրության նպատակով, և Ընկերությունը հարուցված վարչական վարույթի շրջանակում ուսումնասիրվող հարցի կապակցությամբ որևէ փաստարկ կամ հիմնա​վորում չի ներկայացրել,
գ) իրականացված վարչական վարույթի արդյունքում փաստվել է, որ Ընկերությունը խախտել է «Էլեկտրոնային հաղորդակ​ցության մասին» Հայաստանի Հանրապետության օրենքի 17.1 հոդվածի 2-րդ մասը, և


հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 12-րդ հոդվածի 1-ին մասը, 17.1-րդ հոդվածի 3-րդ մասը և Հայաստանի Հանրապետության հանրային ծառայությունները կարգավորող հանձնա​ժողովի 2011 թվականի մայիսի 11-ի «Ռադիոհաճախականություն​ների օգտագործման թույլտվությունների կասեցման և դադարեցման կարգը հաստատելու մասին» №231Ն որոշումը` Հայաստանի Հանրապետության հանրային ծառայություն​ները կարգավորող հանձնաժողովը որոշում է.
1. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի 2015 թվականի ապրիլի 8-ի
«ՍԱՖ ԼԱՅՆ ՏՐԱՆՍ» սահմանափակ պատասխանատվությամբ ընկերությանը ռադիոհաճա​խականության օգտագործման թույլտվություն տրամադրելու մասին» №63Ա որոշումը:

2. Սույն որոշումն ուժի մեջ է մտնում 2015 թվականի ապրիլի 20-ից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 
 
Ռ.ՆԱԶԱՐՅԱՆ 
 ք.Երևան
 19 հունիսի 2015թ.
 ժամը 16 00

